
Араб  талат къоялъ Агъ­
валиб тIобитIана 2018 соналъул  
тIоцебесеб бащдаб  лъагIалил  
районалъул бюджет  тIубаялъул 

ва районалда гIадлу-низам цIу­
ниялда сверухъ бугеб ахIвал-
хIалалъул  хIакъалъулъ ва цо­
гидал суалалги гьоркьор лъураб 
данделъи.

Гьениб гIахьаллъи гьабу­
на районалъул  учреждения­
базулгун организациябазул 
нухмалъулез, росабазул  адми­
нистрациябазул  бутIруз,  рай­
администрациялъул хIалтIу­
хъабаз.

Данделъи рагьана ва бачана 
муниципалияб районалъул бе­
тIер АнвархIажи Вечедовас.

Районалъул бюджеталъул  
исана соналъул  тIоцебесеб 
бащдаб лъагIалил план тIуба­
ялъул  хIакъалъулъ кIалъазе 
вахъарав районалъул финан­
совияб отделалъул нухмалъулев 
ХIусен МухIамадовас бицана 
тIоцебесеб июлалда ругел 
баяназда рекъон лъагIалилго 
план  гIаммаб къагIидаялъ 51 

проценталъ тIубан бугилан. 
Щибаб налогалъул хIисаб 
гьабидал, 121 проценталъ  
тIубан буго налог лъеялъул 

бигьалъизабураб къагIидаялъ  
хIалтIулез кьолеб (УСН) 
налогалъул план, гIадамазул 
харжаздасан кколеб налогалъул 
(НДФЛ) -48 проценталъ, тIуран 
руго  госпошлинаялъул  ва нало­
галъулал гурел доходазул план.

ТIоцебесеб бащдаб лъагIа­
лил бюджет тIубаялъул ра­
хъалъ лъикIаб хIалтIи гьабун 
буго Гъоркьхъварщини, Ин­
хокъвари, Агъвали, Гьигьалъ 
росдал  администрациябаз 
(ГIалиев Мустафа, Хизриев 
ГIабдулнасир, Билалов ХIусен,  
ГъазимухIамадов Рамадан.). 
ГIей гьеч1еб  хIалт1и буго 
гьеб рахъалъ  ТIадгьаквари, 
Хъварщи, Къеди росдал адми­
нистрациябазда (Сулейман Су­
лейманов, МухIамад МухIа­
мадов, МухIамадхIабиб 
СагIадулаев).

Цо-цо росдал админист­
рациябазул  бюджеталда ру­
гел гIарцал  харж гьаричIого  
руго жеги.  Исана соналъул 
тIоцебесеб бащдаб лъагIалил  
бюджеталда харж гьаризе ри­
хьизарурал  гIарцаздаса пай­
да  босун буго  гIицIго 46 про­
центалъ. Жакъа къоялдаги 
харжал гьаричIого счетазда 
руго Метрада, Хуштада, ЦIу­
мада, Шава, ТIисси, Гьади­
ри ва КIванада  росдал адми­
нистрациябазул гIарцал.

-ГIарцал гьечIин рукIин­

чIого, ругел гIарцал  мурадияб 
хIалалъ  харжал  гьаризе ккелин  
кьварун лъазабуна районалъул 
бетIер АнвархIажи Вечедовас. 

Росабазул администрация­
базул  бюджеталда гIарцал 
гьечIого гуро, гьездаса пайда 
босизе лъачIого  руго цо-цо 
бегавулзаби. ХутIараб заманги 
лъачIого уна,  гьел гIарцалги 
хутIула  харжал гьаричIого.

Районалда бугеб опе­
ративияб  ахIвал-хIалалъул 

бицун кIалъазе вахъарав  
МВДялъул районалда бугеб 
отделалъул начальник Багьа­
вудин Багьавудиновас баян 

гьабуна гьаб соналъул тIоце­
бесеб башдаб лъагIалида жа­
ниб  райотделалъул хIалтIи 
хIалуцараб букIанилан. Гьеб  
заманалда жаниб районалда  
хъвай-хъвагIай гьабун буго 31 
такъсирияб ишалъул, гьеб ккола  
араб соналъул гьебго заманалде 
дандеккун 46 проценталъ дагь. 
Гьезда гьоркьоса 54 проценталъ 
дагьлъун буго уголовнияб 
такъсир. Такъсириял ишал 
тIатинарун руго нусго про­
центалъ.

ГIемерго  цIикIкIун руго 
араб соналде дандеккун  адми­

нистративияб къагIидаялда гьа­
рурал материалал. Гьеб рахъалъ 
цIикIкIараб хIалтIи гьабун буго 
ГИБДДялъул хIалтIухъабаз. 

Рохизе ккараб иш  кко­
лин абуна Багьавудин Багьа­
вудиновас исана  районалда 
цониги   автоавария  ккечIолъи.

Гьес гьединго лъикIаблъун 
бихьизабуна росабалъ полици­
ялъул участковиясе хIалтIулаб 
бакI ва шартIал чIезари.

Багьавудин Багьавудиновас  
бицана райцентралда 
ДНДялъул хIалтIи  тIаса-ма­
саго  гIуцIун  букIиналъул, 
Гьадири росулъ гIи-боцIуда 
бруццелез унти букIиналда 
бан, гьенисан къватIибе гIи-
боцIул  продукция баччизе  гьу­
къиялъул хIакъалъулъ.

Данделъиялда кIалъазе 
вахъарав районалъул  про­
курор Ильяс Вакиловас  рази 
гьечIолъи  бихьизабуна   муни­
ципалияб районалъул конт­
ролиябгун-хIисабалъул гIу­
цIиялъул  хIалтIудаса.  Гьеб 
гIуцIиялъул хIалтIи   щвалде 
щвараб ва  букIине кколеб къа­
гIидаялъ  гIуцIараб бук1ине 
кколин    лъазабуна  прокурорас.

Данделъиялда  гьединго  
хал гьабуна районалъул бе­

тIерасул тIадкъаял тIураялъул 
ва цогидалги суалазул.

Гара-чIвари

 ХIалимат АхIмадова гьаюна Агъвали росулъ хъулухъчи­
ясул хъизаналда. Эмен ХIасбула хIалтIана КПССалъул рай­
комалъул отделалъул заведующийлъун, эбел-ПатIиматица  
кьуна лъималазе тарбия. Агъвали гьоркьохъеб школа лъугIун 
хадуб цIализе лъугьана Дагъистаналъул пачалихъияб уни­
верситеталъул химиялъул факультеталде. Университеталда 
ц1али лъуг1ун хадуй  хIалтIана Эчеда росдал гьоркьохъеб 
школалда учительницалъун,  хIалтIана Агъвали  заводал­
далъул нухмалъулел структурабазда. 2009 соналдаса нахъе  
хIалтIана  райадминистрациялда батIи-батIиял хъулухъазда, 
ахирияб лъабго соналъ ХIалиматица нухмалъи гьабулеб буго  
районалъул культураялъул управлениялъе. Гъоркьехун бахъ­
улеб буго  ХIалимат АхIмадовалъулгун ккараб гара-чIвари. 

Ахирисеб анцIго соналъ районалъул культураялъулъ  
кинал   хиса-басиял ккарал ?

Щибха хисилеб? Араб анцIго соналъги гьелда цебе­
ги нилъеда киназдаго лъала культураялъул хIалтIул ни­
зам  тIубанго  биххулеб букIараблъи. Дица гьедин абиялъе 
гIиллаги буго гIемерал соназ дун районалъул администраци­
ялда хIалтIулей йикIин ва гьеб кинабго  дир беразда  цебе 
лъугьулеб букIин.

ЧIванкъотIун щиб лъугьараб ва щиб дуда аслияб-
лъун бихьулеб культураялъул хIалтIи бихиялъулъ?

Районалда буго чIахIияблъун рикIкIунеб 23 росу. Со­
ветияб заманалъ щибаб росулъ хIалтIулеб букIана клуб, 
библиотека, гIуцIун рукIана  кIочIохъабазулгун кьурдухъа­
базул коллективал. Гьоркьоса къотIичIого тIоритIулаан 
цIалдолезул конференцияби, гургинал столал, райцентралда 
рагьун букIана музыкалияб школа. Гьеб школалда байбихьи 
гьабуна жакъа нилъер республикаялда машгьурал компози­
тораз. Хуштадаса Каримула ГIабдулаевас, Агъвалиса Увайс 
МухIамадовас, ТIиссиса ГIиса Ибрагьимовас. Гьезул бергьа­
раб махщелалъ, гIундул реэдулеб ракI басандулеб  хIикматал 
макъназ гIенеккаразул ракIазе кутакаб асар гьабула. 

Эбел-эмен гIадатиял колхозчагIи кечI-бакъаналъул чагIи 
гьечIониги Каримула Г1абдулаев   вахъана цIар рагIарав ком­

позиторлъун. Гьесие  щвана «Дагъистан Республикаялъул 
культураялъул  мустахIикъав хIалтIухъан» ва «Дагъистан Ре­
спубликаялъул халкъияв артист» абурал  хIурматиял  цIарал. 
Республикаялда тIобитIараб «Алло, нилъеца махщалилал 
ралагьулел руго» абураб конкурсалда Каримулаца Расул 
ХIамзатовасул «Санал унел руго» абураб кочIое макъан хъва­
на ва гьениб тIоцебесеб бакIги   ккун лауреатлъун вахъана. 
Гьеб букIана гьесул тIоцебесеб  музыкалияб асар. БакI ккун 
букIадго абилин, Дагъистан республикаялъул художника­
зул Союзалъул председатель КъурбангIали МухIамадович 
МухIамадовасул хIакъалъулъги. ГьитIинго эбел-эменги 
ратIалъул кIудияй эбелалъул цIобалде карав гьес кIудияб ада­
балдалъун рехсола  кIудияй эбел ХIабсатил цIар. Гьоркьохъеб 
школа лъугIараб мехалъ гьев вукIана гIумруялъ лъадарарав, 
бокьараб захIмалъи, къварилъи къезабизе кIолев гIолилав. 
Армиялда хъулухъ гьабун хадуб цIализе лъугьана М.А. Жа­
малил цIаралда бугеб  Дагъистаналъул художественнияб учи­
лищеялде. ТIокIлъигун гьебги лъугIизабун кIудияб гъираял­
да лъугьана жиндирго мурад тIубазабиялда тIад хIалтIизе. 
«Ракушка» абулеб  гьесул хIалтIи 1990 абилеб соналъго бо­
сана РСФСРалъул художественнияб фондалъ. Балагьалъул  
90 -абилел сонал ракIалде щведал Аллагьасе рецц гьабизе 
кколеб буго. Гьеб кинабго ана. Гьанже унеб буго «ЦIилъи». 

Бигьаго букIун батиларо кьучIде щвезегIан бихизабу-
раб культура цIидасан гIуцIизе. Сундасан байбихьараб?

Клубаздаса байбихьун библиотекабазде щвезегIан ки­
набго кьучIда щвезегIан биххизабун букIана. Гьединго 
тIагIизаруна клубазда жанир рукIарал музыкалиял алатал. 
Агъвали бугеб культураялъул кIалгIа   къачIаялдалъун байби­
хьана дагь-дагьккун культураялъул хIалтIи цебехун бачине. 
Гьелъул кьучIалда гIуцIана  халкъалъул  гIадатазул культу­
рияб центр. Гьеб гIуцIиялъ кIудияб кумек гьабуна тIоцебесеб 
иргаялда цере рукIарал гIадатал цIунизеги цIиял  гIуцIизеги. 
Щай гурелъул жиб-жиб росдал гIадат-гIамал гьеб росдае ха­
саб букIунелъул. Хасго гьеб  мисалияб къагIидаялъ цIунун 
хутIун буго районалъул бищун кIудияблъун рикIкIунеб 
ТIинди росулъ. РетIулеб ретIелги тIиндадерил жидеего хасаб 
бакI- ракьалда рекъараб, гIарцул тIагIелаз къачIараб букIуна. 
ЧохтIоялдалъун гьел ратIа гьаризеги лъала. Гьеб кинабго за­
гьирлъула ТIиндадерил ихдал гьабулеб «Кьаба» абулеб бай­
рамалда.

Исана ихдал гьеб байрамалде  нижеца ахIун йикIана 
ДРялъул миллияб политикаялъул министр Татьяна  Владими­
ровна Гамалей.

Гьадинаб хIалхьи гьабиги, рахIат щвейги дида кидани­
ги бихьун букIинчIилан  абуна тIиндадеридаса разилъиги 
загьир гьабуна министралъ. Гьелъул бихьизабиялда гъоркь 
гIуцIана «ЦIумада районалъул ТIинди росдал культураялъул­
гун тарихияб ирс» абураб  бакIалъулаб жамгIияб  гIуцIи. 
Гьединго кIудияб, багьа жиндие гьечIеб хазиналъун ккола 
жакъа къоялде щвезегIан тIиндадерица цоцахъе ирсалъе кьо­
леб некIсияб тIиндадерил кьурди.. Жиндир заманаялъ гьеб 
кьурди гьабулаан ДАССРалъул культураялъул мустахIикъай 
хIалтIухъан Багьжат Палагьановалъ. ТIинди гьединго гIуцIун 
буго халкъалъул  гIадатазул культурияб централъулъул фи­
лиал ва музей ва  фольклорияб ансамбль «ТIинди». Музеял­
да рихьизе бегьула некIо заманалдаса нахъе цIунун хутIарал 
батIи-батIиял тIагIелал.

ХIалимат ХIасбулаевна, цоги кинал гIадатал цIунун 
хутIун ругел магIарул росабалъ?

 Бищун аслияблъун рикIкIулеб ихдалил праздник кко­

ла «Оц бай», яги «ТIоцебесеб рахъ бахъи». Гьигьалъ росдал 
жамагIаталъ кIудияб кIвар  кьолеб  буго гьеб гIадат цIунизе 
ва хадусел наслабазухъе  щвезабизе.  Гьеб байрамалде, кир 
ругониги,  росулъе руссуна  гьигьалъал,  жигараб гIахьаллъи 
гьабула байрам нухда бачиялъулъ. Байрамалда  гIахьаллъи 
гьабула районалъул цоги росабазул  вакилзааз, гьединго ма­
дугьалихъ ругел районазул гIолохъабазги. 

Культураялъул КIалгIаялда кIиабилеб  тIалаялда 
цо нуцIида бихьана: «МухIамад Шамхаловасул кабинет-
музей»-абун.

Дида лъикI лъалаан гьев цIар арав журналист, 
магIарулазул хъвадарухъан. Дуца щиб абилеб гьесул 
хIакъалъулъ ХIалимат ХIасбулаевна?

Кабинет-музей рагьана 2016 соналъ МухIамад Шамха­
ловас 100 сон тIубаялъул юбилеялде. Нижеда кIвараб ки­
набниги къиматаб материалги бакIарана. Гьелъулъ жигараб 
гIахьаллъи гьабуна МухIамад Шамхаловасул яс Зумрудица 
ва племянница Загьидатицаги.

Кин гIуцIун бугеб районалда библиотекабазул 
хIалтIи? Киналго росабалъ хIалтIулел ругищха библио-
текаби?

ЦIалдолел чагIи гьечIин абун багьанабиги ратун, 
цIикIкIарасел библиотекаби къан рукIана.   АнцIила лъабго  
росулъ бугеб  библиотека  райцентралда  бугеб библиотекаялде 
гъорлъеги бачун,гIуцIана  росабазда гьоркьосеб библиотека, 
хIалтIиги гьениб  гьаригьун ккун чIаголъана Гьеб идараялъе  
бажарун нухмалъи гьабулеб буго «РДялъул культураялъул 
мустахIикъай хIалтIухъан» ПатIимат ХIасбулаевнаялъ. 

Июлалъул байбихьуда ЦIумада районалде  вачIун 
вукIана Дагъистан республикаялъул маданияб ирс  
цIунулеб агенствоялъул нухмалъулесул ишал тIуралев 
Руслан ШейхмухIамадов. Кинал кIвар бугел суалал рор-
харал гьеб данелъиялда?

Нилъер районалда буго 230 ялдасаги цIикIкIараб ди­
налъул ва культураялъул кIвар бугеб памятник. ХIукму гьа­
буна гьелъул тIубараб сияхIги гьабизе ва гьел  цIуниялда  
сверухъ зе ва гьелда сверухъ букIине кколеб хIалтIи  гIуцIизе. 

P.S. Гара-чIвари лъугIун хадуб ХIалимат АхIма
довагун ниж дандчIвана  муниципалияб  районалъул 
бетIер АнвархIажи Вечедовгун, ва гьарана  гьесда ХIали
матица  бицаралда тIаде жиндирго пикру загьир гьабеян.

-Культураялъулгун библиотекабазул  хIалтIи  цебе­
тIезабизе районалда гIураб хIалтIи гьабун буго. Жеги  гьаби­
зе  хIалтIи гIемер буго. Ахираб заманалда лъалаго цIикIкIун 
кIвар кьезе  байбихьана культуриял ва тарихиял памятниказ­
да сверухъ. Гьелда хурхун, гIун бачIунеб гIелалъе мисаллъун 
вукIина бергьарав гIалимчи философ, жиндир хIалтIабазулъ 
ракълиде ва гьудуллъиялде  дунялалъулго халкъ ахIарав 
хъварщиса Загъалав Дибирасул зиярат къачIазе администра­
циялъ кIвараб кумек гьабизе  буго, Районаплъул культурая­
лъул  управлениялъул хIалтIухъабазул  хIалтIудаса   райо­
налъул администрация рази буго. Гьарула гьезие хадурккунги  
хIалтIулъ лъикIал хIасилал ва цере лъурал масъалаби тIуразе 
икъбал.              

                   Гара-чIвари гьабуна  Гирай ХIайдаровас

МугIрузул гIадатал цIуни мурадалда

ТIинди балеб школа цIияб цIалул соналде лъугIизаби 
ккола районалъул  нухмалъиялъул церечIарал масъалабазул 
цояблъун.  Гьеб суал   буго республикаялъул ва районалъул 
тIалъиялъул  хал гьабиялда гъоркь.

 Цебеккун лъазабухъе, гьениб тIадбан унеб  буго  хIалтIи. 
Гьеб суалалъул хал гьаби мурадалда  анкьида жаниб кIиго 
нухалъ сапар бухьула  райадминистрациялъул жавабиял 
хIалтIухъабаз  ТIинди.  

 Августалъул тIоцебесеб къоялъ  гьениве щвана 
районалъул бетIер  АнвархIажи Вечедов. Гьевгун цадахъ 
рукIана райадминистрациялъул бетIерасул заместителал 
МухIамад ГIисаев ва  МухIамадрасул Гагиев. Гьез хал 
гьабуна цIияб школалда унел хIалтIабазул, цIияб цIалул 
соналде байбихьул классазул  минаялъул хIадурлъиялъул.  
АнвархIажи Вечедовас абуна бищун халатбахъараб  объект 
кколин  ТIинди балеб  школайилан.  ЦIияб цIалул соналде гьеб 
лъугIизаби бугин  нилъер аслиял масъалабазул  цояблъун. 
Басрияб школалъе материалиябгун техникияб база  гIуцIизе 
кумек  гьабилинги абуна районалъул бетIерас.

Гьебго къоялъ гьел щвана  ТIинди росдал участковияб 
больницаялде.  Больницаялда унтаразулдгун букIараб гара-
чIвариялдаса бичIчIана  больницаялда хIалтIи лъикI гIуцIун 
букIин.                              

                                                          
                      Райадминистрациялъул пресс- служба

   Районалъул бетIер ТIинди щвана



Исламалда жаниб имам­
лъиялъ тIадегIанаб бакI  ккола. 
Имам ккола исламалъул 
гьумер ва бусурбабазул матIу. 
Киназдаго лъала имамасул 
хIалтIи цIакъ кIвар бугеб  ва 
жавабчилъи цIикIкIараб букIин. 
Гьеб цIакъго  лъикI  лъала гьеб 
иш тIаде босаразда. ГIадамазеги 
бокьула жидер имамасул 
хIалтIул ва рукIа-рахъиналъул    
лъазе. Гьадири  росдал имам 
Ибрагьимов МухIамадил нух­
малъиялда гъоркь гьарурал 
ва гьарулел хIалтIаби рихьи 
мурадалда бухьана дицаги  
гьенибе сапар.

-МухIамад, исламияб 
гIелму киб дуца цIалараб  ва  
гьеб тIалаб гьабизе  мун лъи-
ца гьесизавурав?

-Дир эмен хIалтIулев 
вукIана Хьаргаби гидроэлек­
тростанциялда. Росулъ микьго 
классги лъугIизабун, дун ана 
гьесухъе. Школалда цIализе 
дир гъира гьечIолъи бихьарав 
инсуца  чIванкъотIун лъаза­
буна  дида дунявияб ялъуни 
рухIиябгун динияб лъай тIалаб 
гьабизе кколеблъи. Росдал 
школалда цIали рагIалде бахъ­
инабизе нигат гьечIев дицаги 
тIасабищана Хьаргаби мадра­
саялда динияб гIелму лъазаби. 
ЦIали лъугIун хадув, 12 соналъ 
цеве дун вачIана  гIагараб рос­
дае имамлъи гьабизе. ТIоцебе 
бигьаго букIинчIо диеги 
гIолохъанав чиясе гьеб жаваби­
яб иш тIубазе. Ана сонал, лъана 
гIадамазулгун хIал рекъезабизе 
ва жакъа дица жигар бахъулеб 
буго бажарараб хIалалда росдае 
имамлъи гьабизе.

-Имам хIисабалда щиб 
хIалтIи дуца гьабулеб?

-Имамлъи буго лъикI гьа­
буни, гIемераб кири щолеб, 
квеш гьабуни, гIемераб ургъел 
щолеб хIалтIи. Гьеб буго нилъ 
рижарав Аллагьасда цебе жа­
вабчилъи цIикIкIараб хIалтIи. 
Анкьида жаниб щибаб рузма­
налда вагIза-насихIатгун цеве 

вахъуна дун ва гьезул суала­
зе жавабалги кьола. ЦIакъго 
захIматал шаргI къотIиялъул 
ва цогидалги  суалал раккани, 
дирго мугIалимзаби ГIаймакиса 
ГIалихIажилгун, ЗанатIаса 
МухIамадсайфулалгун, Кьохъа 
Сулейманилгун, Шамил мухъ­

алдаса Сиражудинилгун бу­
хьен гьабула ва лъазарула 
жавабал. Аллагьас хъван ба­
тани, дир нигат буго,  лъикIав 
гIелму цIаларав вас дирго за­
местительлъун  росулъе вачи­
не ва мадрасалда дарсал кьезе 
тIамизе. Дирго чIей Агъвалиб 
букIиналъ рес рекъоларо рос­
дал лъималазе дарсал лъезе.  
Росулъин абуни гIун бачIунеб 
гIелалъе динияб лъай кьей чара 
гьечIого хIажатаб буго. Маж­
гиталдаги гьарулел хIалтIаби 
камуларо, гьединал хIалтIабазе 
кумекалъе рачIуна гIолохъаби. 
Росдал гIолохъабазе хасаб бар­
кала загьир гьабизе бокьун буго 
кидаго цадахъ рекъон гьабулеб 
квербакъиялъухъ. Исана жа­
нисан къачIалеб буго мажги­
талъул мина. Гьелъие гIарцал 
риччана росдал хазинаялдасан. 
Росдал хазина (казна) гIуцIи 
цIакъ пайда-хайир цIикIкIараб 
ишлъун лъугьана. Гьале жакъ­
аги  мажгиталъул ремонталъе 
машина цIураб хIажатаб мате­
риал бачIана.

-Росдал администраци-

ялъулгун кинаб бухьен бугеб?
-ГьабсагIаталда замана­

ялъе росдал бегавуласул 
ишал тIуралей йиго Мадина 
МухIамадова. КъваригIараб 
жо бугони гьелдаги абула, 
гьелъги кIвараб кумек гьабу­
ла, цадахъаб хIалтIи букIуна 
нижер. Мунагьал чураяв 
МухIамадгунги лъикIаб хIалтIи 
гьабуна росулъ:  мадрасаялъе 
мина бана, росдал руччабазе 
тIансаби чуризе бакI гьабу­
на, къулгIадухъе лъел цIияб 
рогIоро бачана, росдал магъ­
илъе боцIи унел цо-цо бакIал, 
сеткаги ккун,  щула гьабун 
гIадамазул гIарз лъугIизабуна. 
Ай росулъ гьарулел кинал­
го жамгIиял хIалтIабазулъ  
гIахьаллъула дун. ГьабсагIат 
гьарулел хIалтIаби лъугIун ха­
дуб дир пикру буго росулъ щи­
баб рузман къоялъ субботник 
тIобитIун рацIцIалъи гьабиялде 
халкъ ахIизе  ва  моцIида жаниб  
цогIаги нухалъ школлъималгун  
дандчIвазе.

-ГьабсагIат бегIерго цебе 
чIун буго росулъ бруцел-
лезалъ унтараб  боцIи тIа
гIинабиялъул суал. Гьел-
да бан халкъалда гьоркьоб 
кинаб бичIчIикьеялъулаб 
хIалтIи дуца гьабулеб?

-Дица гIадамазда би­
чIчIизабуна жидер унтараб 
боцIи букIиналъ халкъалъе 
зарар гьабизе бегьунгутIи ва 
гьел ахIана гьединаб боцIи 
тIагIинабиялде. Исламалъ гьу­
къараб буго  сверухъ ругел бу­
сурбабазул чорхол сахлъиялъе 
ва магIишаталъе зарар бугеб 
боцIи хьихьизе. ГIадамазги 
кватIизе течIого унтараб боцIи 
тIагIинабизе рагIи кьуна.

-ЛъикI буго, МухIамад. 
Баркала гара-чIвариялъухъ. 
Аллагьас къуват кьеги кинал­
го хIалтIаби рагIалде рахъи­
наризе ва росулъ гIадлу-низам 
букIинабизе.

       Зульфия Сажидова

Гара-чIвари   Динияб бокIон

 Ахираб заманалда Дагъистаналъул  хIукуматалъ кIвар кьолеб 
буго шагьараздагун районазда ва росабалъ ругел нухал къачIаялде 
ва гьариялде. ГьабсагIатги захIматал шартIазда гIумру гьабулеб 
буго  районалъул шагьранух гьечIел росабалъ гIадамаз.

 Жакъаги хIамузда ва  чуязда гьиралги рачун магIишат гьабу­
леб буго районалъул  кIудиял росабазда гьоркьоб рехсолеб Хушет 
росдал гIадамаз. Росулъ хIалтIулеб  буго клуб, школа, медпункт. 

3-4 сон цебе гьеб  захIмалъиялда рукIана Метрада, Гъоркьияб 
ва ТIасияб Хъварщини ва Цихалахъ   росабазул гIадамал. ГIемер 
хъвадарана ва рекерахъдана  гьел жидер бугеб  къварилъи бицун.
Ахир-къадги къварилъи бугеб халкъалъул  ургъел тIаде босана 
ДРялъул Халкъияб Собраниялъул депутат ГIабдурахIман Камило­
вас. Гьесул  нухмалъиялда гъоркь  гьел росабалъе щвана машина­
дул нух. 

ГIабдурахIманица рагIи кьун букIана Хушетибеги  машинадул 
нух щвезабизе. Гьесул кьураб рагIи хIакъаб батана. Боржун хIинчI-
цIум гурого  щвечIеб борхатаб магIарул кьуруги  щущахъ бан, бахъ­
унеб буго шагьранух. Цихалахъан цебехун кIиго  километралъул  
манзилалъ  нух гьабун буго.  Гьеб бахъиялъе нухмалъи гьабулеб 
буго ХIасанов ГъазимухIамадица.  КIвахIтун хIалтIулел руго экс­
каваторщик  Къурбан АхIядов, тракторист ГIабдула ИсмагIилов, 
къвакIараб кьуру борлъун кьвагьиялъе хIалтIи гьабулеб буго Болъ­
ихъ взрывпромалъул нухмалъулев ГIумарасхIабил хIалтIухъаби 
ГIалиасхIабицагун МухIамад СагIитбеговас. Гьезул жигараб 
хIалтIудаса разиго буго, гьезие хIажаталъе рахъине хIадураб буго 
Хушет росдал жамагIатги.

БукIина Хушетибеги шагьранух щвеялъул рохел.

                                               ХIабиб Давудов, Метрада росу

1 августалда Агъвали райадминист­
рациялъул данделъабазул залалда тIобитIана  
цогидалги районаздаса травматологалгун 
ортопедал гIахьаллъараб  райбольницаялъул  
хIалтIухъабазул конференция.

Конференциялъул хIалтIулъ гIахьаллъи 
гьабуна  муниципалияб районалъул бетIер 
АнвархIажи Вечедовас, райадминистрациялъул 
бетIерасул заместитель МухIамад ГIисаевас, 
райбольницаялъул бетIерав врач Хейруланам 
Дибирасулаевас ва гьесул  заместитель ГIа­
рип МухIамадкеримовас, республикаялъул 
ортопедиябгун травматологияб централъул  

бетIерав врач  Марат Къадиевас ва гьеб 
централъул  специалистаз.

-Врачазул хIалтIулъ кидаго аслияблъун 
букIана унтараздехун бугеб тIалаб-агъаз ва 
гурхIел, гIемерисеб мехалъ гьеб   гьедин гье­

чIониги. Гьелъ гIадамазулъ би­
жизабула хъахIал халгIатал 
ретIараздехун рази гьечIолъи. 
Гьелде буссинабизе ккола ас­
лияб кIвар щивав тохтурас,-ян 
абуна АнвархIажи Вечедовас 
конференциялъул гIахьалча­
гIазда. 

Конференциялъул хIал­
тIи хадубккун бачана рес­
публикаялъул ортопедиябгун 
травматологияб централъул  
бетIерав врач Марат Къадиевас.

Гьенир рорхана травма­
тологиялъулгун ортопедиялъул 

кIвар бугел суалал, бицана  централда хIал­
тIизарулел тIадегIанаб  технологиялъулгун 
диагностикаялъул къагIидабазул.

Данделъиялда кIалъазе рахъарал спе­
циалистаз гьаруна пайдаял малъа-хъваял.

                   Райадминистрациялъул 
                   пресс-хъулухъ

Травматологазул   конференция

Нухал ва гIадамал

Ирга щвана Хушетибе

Росулъ гIадлу ва рацIцIалъи чIезабизе нигатгун
Нилъеда киназдаго лъала инсан кинабгIаги жоялда­

са хира гьавун вижун вукIин. Аллагьас Адам авараг кIодо 
гьавун, малаикзабазда гьесие сужда гьабизабун буго. Гьезда 
гьоркьоб букIараб иблисалъ нахъчIван буго сужда гьабизе. 
Гьелдаса хадуб гьелъ жигар бахъула Адамги ХIаваги къо- 
синаризе. Гьезда БетIергьанас амру гьабун букIана пуланаб 
жо кванагеян. Гьелъ жигар бахьун гьезда кваназабула. Гьеб 
сабаблъун иблисги гьелги алжанальуса къватIире рехула.

Гьелъ БетIергьанасда гьарула жиб къиямасеб къо 
чIезегIан чIаго теянги. Гьелъул мурадги буго нилъ къоси­
нари. Гьелъул мурадги тIубазабун нилъ цоцалъ дагIбади, 
къацанди ккола нилъер гIакълу гьечIолъи. ГIиси-бикъинаб 
жоялъул бицун нилъ тушбабилъун рукIине бегьуларо. Цо 
рагIи битIун цIалун бажаруларев чи вукIуна дагIбадулев. 
ГIелмуялъул ва гIалимчиясул жиндиего щолеб баракат 
гьукъула гьес гьеб дагIбаялдалъун.

ГIелму гъваридаб жо буго, гьеб хIалтIизабизе ккани гъва­
ридаб гIакълуги къваригIуна. Дагьабго жоги цIалун кIуди-
кIудиял харбал рицине бегьуларо. Гьединлъидалин имам 
Гъазалияс абун бугеб: «ГIелмуги гIибадатги жавгьар-якьут 
буго», - ян.

ГIелму ва гIибадат хирияб букIиналъе гIемерал далилал­
ги руго Къуръаналда. Цоги батIияб жоялдехун руссинчIого 
нилъ гьеб кIиялдаго тIадчIезе ккола. Гьеб кIиялъулгоги бищун 
хирияб гIелму буго. ГIелмуги, гIамал цадахъ гьечIони, гьаба­
ан мансур (хIурудахъ гIадада араб жо) ккола. ХIакълъунго, 
гIелму гъотIол даражаялда релълъун буго. ГIибадатин абу­
ни пихъил даражаялда буго. ГъветI аслу бугелъул  хиралъ­
иги гьелъие букIуна. Нилъеца босулеб пайдайин абуни 
пихъидаса букIуна. Гьедин бугелъул, нилъее чара гьечIого 
хIажалъула гьеб кIиялдасаго щолеб хIасил. Лагъасе чара 
гьечIого къваригIуна: камилаб  гIелму, гIелмуялда гIамал 
гьаби, БетIергьанасдаса хIинкъи, ихласалда рекъон хьвади. 

Ихласалъул буго лъабго даража. ТIоцебесеб ва бищун 
тIадегIанаблъун кколеб даража буго гIамалалъухъ  щолеб 
кириялде хьул лъунги гуреб, гIазабалдаса лъутунги гуреб, 
гIицIго БетIергьанасе гIоло гIибадат гьаби. КIиабилеб да­
ража гьоркьохъеб буго. Кири тIалаб гьабун, гIазабалдасаги 
хIинкъун гIибадат гьаби. Лъабабилеб даража бищун 
гIодобегIанаб буго. Дунял хIасул гьабиялъе гIоло гIамал гьа­
би. ГIибадатги гьабун цадахъ бечелъиялде къасдги гьабун.

                               «Ас-салам» газеталдаса босараб

Дунял бижиялъул хIикмат



Порядок проведения диспансеризации 
взрослого населения

Приказом Минздрава России от 
26.10.2017 № 869н утвержден Порядок 
проведения диспансеризации опреде­
ленных групп взрослого населения.

С 1 января 2018 года вступил в силу 
новый порядок проведения диспансери­
зации отдельных групп населения от 18 
лет и старше.

Порядок регулирует вопросы, свя­
занные с проведением в медицинских 
организациях диспансеризации работа­

ющих и неработающих граждан, а также обучающихся в образова­
тельных организациях по очной форме.

В частности:
уточнена периодичность проведения диспансеризации в отно­

шении отдельных процедур и групп граждан;
определены в том числе основные задачи фельдшера фель­

дшерского здравпункта или фельдшерско-акушерского пункта, 
врача-терапевта, отделения (кабинета) медицинской профилакти­
ки медицинской организации, в том числе находящегося в составе 
центра здоровья, при проведении диспансеризации, а также этапы 
проведения диспансеризации;

предусмотрено, что плановое значение охвата диспансериза­
цией населения, подлежащего диспансеризации в текущем году, 
составляет не менее 63 процентов (ранее - не менее 21 процента).

В приложениях приводятся объем диспансеризации, а также 
диагностические критерии факторов риска и других патологиче­
ских состояний и заболеваний, повышающих вероятность разви­
тия хронических неинфекционных заболеваний.

Признан утратившим силу аналогичный приказ Минздрава 
России от 03.02.2015 № 36ан.

  
                                                      Ильяс Вакилов, прокурор района

 В Республике Дагестан реализуется  Государственная программа 
Республики Дагестан «Социально-экономическое развитие горных 
территорий Республики Дагестан на 2014-2018 годы»,  утвержден­
ная постановлением  Правительства Республики Дагестан от 7 
ноября 2013 года № 572.

В целях реализации мероприятий Госпрограммы создана 
необходимая нормативно-правовая база.

В текущем году Минэкономразвития Республики Дагестан 
планируется, поддержка первоочередных мероприятий Гос­
программы по следующим направлениям:

- субсидирование строительства малогабаритных теплиц;
- реализация инвестиционных проектов по созданию гибких 

современных мини-перебатываюших производств и строительство 
логистических (оптово-распределительных) центров хранения 
продукции;

- внесение в уставный капитал лизингодателя средств для при­
обретения техники (в том числе малогабаритной), оборудования (в 
том числе маломошного) перерабатывающих производств в целях 
обеспечения ими населения горных территорий с учетом основных 
видов и объемов производимой продукции.

В конкурсном отборе могут принять участие товароп­
роизводители, осуществляющие производственную деятельность 
в горных территориях Республики Дагестан, соответствующие 
критериям, утвержденным постановлением Правительства 
Республики Дагестан от 15 августа 2016 года №245.

Вся необходимая информация: о Госпрограмме  размещена на 
официальном сайте Минэкономразвития РД (http: //www. minec-rd.
ru) в разделе «Развитие горных  территорий Республики Дагестан».

Министерство печати и информации Республики Дагестан 
обявляет республиканский конкурс на лучший антиэкстремистский и 
антитеррористический контент. В этом году конкурс проводится в четыре 
этапа, итоги подводятся ежеквартально. Результаты конкурса публикуются 
на сайте министерства и сайте конкурса, его победители получают не 
только материальное поощрение, но и профессиональное признание среди 
коллег.

Конкурсная документация размещена на сайте Мининформа РД 
http://rdpress.ru разделе «Документы» - «Конкурсы и гранты» и на сайте 
конкурса http://rdpress.ru. 

В конкурсе могуть принять участие журналисти, рекламщики, 
блогеры и  активные пользователи социальных сетей, работающих в 
данном направлении.

Госпрограмма

 Лучший антитеррористический контент

Социально-экономическое развитие горных 
территорий Республики Дагестан 

на 2014-2018 годы

Гьаб сураталда нужеда 
вихьулев МухIамад Муртаза­
гIалиев  ккола райадминист­

рациялъул росдал магIиша­
талъул отделалъул хIалтIухъан. 
Дагьав цеве гьев г1ахьаллъана 
Избербашалда  канлъукъал ин­
валидазда гьоркьоб  шахма­
тал хIаялъул   къецазда.  Гье­
ниб  г1ахьаллъараб анц1ила 
ункъо командаялда  гьоркьоб 
Мух1амадица ккуна кIиабилеб 
бакI.

Баркула МухIамадида щва­
раб бергьенлъи, гьарула гьесие  
хадубккунги лъикIал хIасилал   
рихьизаризе чорхое сахлъи ва 
икъбал. 

Шахматал хIан кIиабилеб бакI

«Дица чIумал рачана, нахъе ана анищал,
Дун какиде кIусана, кIочон тана хиялал.
Хвалил ургъалабаца бецлъизабуна дунял,
Диналъул пикрабаца пана гьабуна дир ракI».

                                                  Загьрат МухIамадова

Инхокъвари школалъул мугIалим Загьрат МухIамадовалъул 
тIадехун рехсараб кочIол ункъо мухъ цIалидал,  бижана дир  пикру   
«КантIи» абураб кечI хъвазе.

 

КантIи 
Дир ракI пана гьабураб пандур  магIида бана,
Пашманлъи, ургъелабаз ургьиб ракI сородана,
Суннат кьечIого ралел какал цере тIамуна,
КватIун рарал, хутIарал-рецIичIел налъи бугел.

Абадияб рукъалъул, ахираб сапаралъул, 
Суждаялда гIодов чIун, гIемераб заман бана…
Рекламаби чIехьолеб, чIанда хабар гьарзаяб,
ГьечIого нилъ чIолареб иблисалъул кIал чIвана.

ЧIумал кодой росана, какил сагIат гIунтIана,
Какда хадур гьарулел азкарал тIоритIана.
Дунялалъул боцIуца гIорцIарав чи рагIанищ?
Парзулав кинан арав -квералги рихьизарун…

Дунялалъул хиралъи, хиялазул гIемерлъи,
Хадуса бичIчIулареб, бачIунеб къо лъалареб,
Жиб баянаб, мухIканаб, киназего гIахьалаб,
Каранда квералги лъун, сапаралде къокъунеб…                           

Полевая почта, пун балеб гIазу,
КватIараб сардил гIуж, сихIкъотIи сверухъ,
Дун дур пикрабазда- пуланав инсан,
Дун дур хиялазда- хирияй гьудул.

Дир хирияб тIалъи, согIал кьураби,
Сардилъ чанго нухалъ рихьана макьилъ,
Дунго гIадал васал СССРалъул,
Вацал гIадин руго казармаялда.

Гьаб гучаб пачалихъ бикьа-къотIарал,
Къацанди, дагIбади даим бекьарал,
ГIадатаб халкъалъул гIагарлъи,вацлъи,
ГIорхъи чIван къотIарал, нуж бахьикъосал!

Полевая почта, ракIалде щвеял,
РикIкIада хутIарал дир гьудулзаби,
Веймаралъул вокзал, лезгинка кьурди,
Къо-мех лъикI, ГДР, ракI лъикIай «фройлин».

ВатIаналъул налъи тIубарал васал,
ТIад балагьун лъала, кир ругониги,
Полевая почта, пун балеб гIазу,
ГIумруялъул дарсал дий кьурал сонал…                         

Посталда

ГIабдула Зубаиров, росу Хуштада


